
Description automatically generated]Gouvènman Florid onivo Eta ak onivo Lokal: SS.7.CG.3.12
Konpare Konstitisyon yo
LEKTI #1
Non: ________________________

Dat: _________________________


SS.7.CG.3.12 Eksplikasyon pou Kritè Referans 1: Elèv yo pral idantifye objektif yon konstitisyon (pa egzanp bay yon kad pou gouvènman, limite otorite gouvènman, pwoteje dwa endividyèl pèp la).








Yon konstitisyon se yon plan ekri pou yon gouvènman. Nan yon konstitisyon, yo site pouvwa ak responsiblite gouvènman genyen, pouvwa yo limite nan yon sètèn mannyè, epi dwa pèp la yo pwoteje.

Konstitisyon Etazini an bay yon kad (apèsi) pou kòman gouvènman an pral fonksyone. Nan Etazini, Konstitisyon an kreye twa branch gouvènman – lejislatif, egzekitif, ak jidisyè – epi li define pouvwa, responsablite, ak wòl chak branch yo.

Konstitisyon an dekri limit yo ki gen nan pouvwa chak branch sa yo lè l kreye yon sistèm kontwòl ak ekilib. Sistèm sa a garanti ke okenn branch gouvènman an pa ka vin pi puisan pase lòt branch yo. Men yon egzanp ki montre kontwòl ak ekilib: Kongrè a fè yon lwa, prezidan an ka deside mete veto sou lwa a, epi Tribinal Siprèm Etazini an ka detèmine ke lwa a, si Kongrè a ta anile veto a pou l ka vin lwa, pa konstitisyonèl.

Epitou, Konstitisyon an pwoteje dwa pèp la. Yo te ajoute Deklarasyon Dwa yo nan Konstitisyon an pou site dwa pèp la genyen yo ak eksplike limit pouvwa gouvènman an. Pa egzanp, Twazyèm Amandman an deklare ke gouvènman an pa kapab oblije moun loje sòlda yo (bay sòlda yo yon kote pou yo rete lakay yo) nan peryòd lapè


Deklarasyon Dwa yo - dis premye amandman yo ajoute nan Konstitisyon Etazini an
kontwòl ak ekilib - yon prensip gouvènman federal la, dapre Konstitisyon Etazini an, ki otorize chak branch nan gouvènman an limite pouvwa lòt branch yo
Kongrè - asanble lejislatif nasyonal Etazini an, ki gen ladan Sena a, oswa chanm siperyè a, ak Chanm Depite a, oswa chanm enferyè a
branch egzekitif - branch gouvènman an ki fè respekte lwa yo branch lejislatif la te pwomilge
branch jidisyè - branch gouvènman an ki entèprete lwa yo branch lejislatif la te pwomilge
branch lejislatif - branch gouvènman an ki kreye lwa yo
prezidan - chèf branch egzekitif la
ki pa konstitisyonèl - ki pa annakò ak Konstitisyon Etazini an
Tribinal Siprèm Etazini - tribinal ki pi wo nan Etazini; li chita nan tèt sistèm jistidisyè federal la
veto - yon desizyon yon otorite egzekitif tankou yon prezidan oswa yon gouvènè pran pou rejte yon lwa branch lejislatif la adopte

